FRAGMENTO B (Francisco de Bivar, Marci Maximi Episcopi Caesaravgustani,
viri doctissimi, continvatio Chronici omnimodae historiae ab anno Christi
430 [...] usque ad 612 [...], Madrid, Diaz de la Carrera, 1651,
pp. 336-337)

Entendio Alexandro luego las voluntades, 1[787
dixoles: ya varones quiero, que me oyades.

muchas vezes vos dix, si bien vos acordades

de can, que mucho ladra, que nunca vos temades,

Vna cosa, que dixo, debedes bien creer, 2788
que a muy rica tierra, & sobre grand aver,

ca nunca fizo al, si non sobreponer,

ca nunca se cuido en aquesto veer,

Mucho mas vos devedes por esto alegrar, 3[790
cuemo omes que an tal cosa a ganar:

ca puesto an los fados, todo a nos lo dar,

solo que vos querades un poco aturar.

Que todo esto ayamos maguer en cosa puesta, 4789
Dios no nos lo dara iaciendo nos en cuesta:

aforzad fijos dalgo tornemosle respuesta,

ca quanto que el dixo, a ssi mismo denuesta.

Muchas a de yentes mas de las que el diz 5[791
mas todas son gallinas, y de flaca rayz:

tant osarion alcar contra vos la cerviz,

quanto contra azor podrie fer la perdiz.

Mas trae un abiespa de crua bedegambre, 6 [792
que non faze de moscas una luengua enjambre:

tant acicen ante nos esfuerzo, y estambre,

quand an lobos, corderos, quando avien grand fambre.

Sefior, dixeron todos: En todo te creemos, 7793
d aqui en adelante nunca mas dubdaremos:

solo que tu nos vivas, por ricos nos tenemos,

par las bafas de Dario un figo non daremos.

Hy estava Don lupiter con otros celestiales: 8 [851
hyva a pres del fuego con muchos Capellanes,

andava es convento en X cortos cabdales,

que eran de fin oro, é de piedras cristales.



Subiugada Egipto, con toda su grandia, 9[1167
con otras muchas tierras, que contar no podria,

al rey Alexandre Sefior de grand valia

entrol en voluntad de ir en romeria

Puso su esportiella, é priso su bordon, 10
[1168
penso de ir a Libia a la Sied de Amon, etc.



